
22 Januarie 2009
Fakulteit Teologie en die Kuratorium van die NG Kerk, Univ van Pretoria
 

Die Fakulteit Teologie en die Kuratorium van die NG Kerk nooi graag alle belangstellendes uit na die Fakulteitsopening op  Donderdag, 29 Januarie 2009 vanaf 09:30 tot 13:00.
Dit vind plaas by die gemeente Pretoria-Oos (regoor Loftus).  Die tema is:  Beteken Calvyn vandag nog iets vir die kerk?
Die sprekers is Neels Jackson, Koos Kombuis, prof Jurie le Roux en dr Johan van der Merwe en hulle gaan ook kritiese vrae vra.  Daarna is daar ‘n paneelbespreking.
(Toegang R20 vir verversings)
>>  Hierdie is ‘n besondere geleentheid saam met al die teologiese studente.  In 2009 word die 500-jarige herdenking van sy geboorte wêreldwyd gevier
 

National Church Leaders Consultation: Verklaring
 

Dr Kobus Gerber,  Algemene Sekretaris,  Nederduitse Gereformeerde Kerk skryf soos volg:
 

Op 19-20 Januarie 2009 het ‘n 30-tal kerkleiers, verteenwoordigend van die totale spektrum van die Christendom in Suid-Afrika, in Stellenbosch vergader om mekaar in die oog te kyk oor die situasie in ons land en wyer. Ekself en Braam Hanekom was namens die NG Kerk teenwoordig.
Ons was diep geraak deur die geestelike en teologiese diepte van die leierskap van die Christendom in hierdie land asook deur die positiewe wil en verbintenis tot die waardes van die Evangelie vir ons land en samelewing. Daar was ook ‘n verbintenis om mekaar meer gereeld te sien en doelgerig aan nouer samewerking met mekaar te werk.
Kliek hier vir die verklaring waarmee ons almal kon saamgaan. Ek gee dit graag aan jou deur vir verspreiding in jou sinodale gebied en waar jy dit ookal mag nodig vind: dit is werklik ‘n dokument van hoop en uiters aktueel vir ons gemeentes, lidmate en leraars. Dit is tans net in Engels beskikbaar.
Jy is welkom om my te kontak indien daar enige navraag is - tel (012) 342 0092, kobusg@ngkerk.org.za / algemenesinode@ngkerk.org.za
 

Bybel-Media
 

Kliek hier en lees in die aangehegte nuusbrief meer oor Kerkbode se feesvieringe, 'n nuwe preekbundel en Jaarboek 2009.  Besoek ook hulle webwerf by www.bmedia.co.za.
Missie Japan

Vir die mees onlangse nuus oor Missie Japan se werksaamhede, kliek hier en lees gerus die amptelike nuusbrief. Daar is regtig baie groot geleenthede aan die groei vir die werk in Japan!

 Gemeente- en kollega-nuus  
Liewe leser:  Gedurende hierdie week het die samestellers / redakteurs van die  onderskeie sinodale nuusbriewe bymekaar gekom om onder andere na te dink hoe ons die elektroniese media tot almal se voordeel kan aanwend.  Een behoefte wat navore gekom het was dat die nuus ook aan die gemeentelede beskikbaar gestel moet word.  Hiermee doen ons dus 'n beroep op elke leser om seker te maak dat die inhoud 'n plekkie in julle gemeentenuusbrief/-afkondigings sal kry.  >> Bo-aan die blad is ook 'n geleentheid vir persone om in te teken op die Verskil.  Kom ons werk saam om almal in Noordelike Sinode op dié manier saam te bind.



*  NG Rietfontein-Noord:  Veritas Kursus
Die gemeente bied vanjaar weer die Veritas kursus vir gelowiges aan.  Die kursus word in meer as 30 lande wêreldwyd aanbied en is 'n dinamiese opleidingsprogram wat gelowiges help met die lees en verstaan van die Bybel. 
Die kursus fokus daarop om gemeentelede te help om evangelisasie en die opbou en uitbou van die gemeente te bevorder, met ‘n sterk klem op leierskapsontwikkeling.  Veritas glo dat die grondslag van leierskapsontwikkeling begin by die lees en leef van die Woord. Lidmate, kerkraadslede, bedieningsleiers, kleingroep- en selgroepleiers word bemagtig om die Woord op ‘n verantwoordelike wyse te kan lees en toe te pas in hulle lewens.

 

Sowel module 1 en 2 begin op 4 Februarie en navrae kan gerig word aan Jurie van Zyl by 083 5661054 of jurievanzyl@mweb.co.za.  Inskrywing moet voor 1 Febr by Berdine (012) 3313253 gedoen word.  Besoek gerus die webblad www.veritascollege.org vir meer inligting
------------------------------------------------------------------------------------------------------------------------
*  NG Eloffsdal:  Uitreik aksie
Nadat die NG Gemeente Eloffsdal ’n besonder geseënde jaar in 2008 deur die genade van God beleef het, is daar besluit om op Kersdag  ’n uitreik aksie te loods.  

Een van ons gemeentelede, Frik Meyer, het aangebied om vir ons ’n groot pot kos te maak waarmee ons dan die haweloses in Voortrekkersweg met ’n ete sou bedien. Nog ’n gemeentelid, Syd vd Vyver, het vir ons van die groente vir die potjie voorsien en anonieme skenkings was ontvang vir die vleis. Die bestuurder van Spar in Les Marais, Mnr. Henry Adendorf het op Kersdag al die broodrolletjies, pizza skywe en Franse brode wat by sluitingstyd oor was, aan ons geskenk.

Aan al hierdie persone en instansies en ook almal wat gehelp het met die voorbereiding van die groente wil ons net hiermee ons opregte dank betuig. Sonder julle hulp sou ons dit nie kon doen nie.

Op Kersdag om 17h00 het ons begin om die kos in bakkies te skep en ons het daarna in Voortrekkersweg en die omliggende strate en parke in beweeg en aan die haweloses wat ons kon bereik bedien met ’n bakkie potjiekos, ’n broodrolletjie en ’n blikkie koeldrank. Dr. Jan Botha, leraar van die gemeente en gemeentelede insluitende die jeug het vir hulle gebid en ook traktate uitgedeel en so dan ook die Evangelie aan hulle gebring.

Deur die genade van die Here kon ons 60 bakkies met potjiekos met die haweloses deel en het ons die broodrolletjies wat oorgebly het by ’n ouetehuis in die omgewing van die Steve Biko Akademiese Hospitaal afgegee sodat die inwoners ook in die aksie kon deel.

Hierdie persone se opregte blydskap en trane van dankbaarheid het ons almal aangeraak en laat besef hoe bevoorreg elkeen van ons was om op Kersdag in hulle vreugde te kon deel. Na die sukses van die poging beoog ons om as gemeente meer permanent betrokke te raak by die woonstelbewoners en haweloses in Voortrekkersweg en omgewing.
------------------------------------------------------------------------------------------------------------------------
*  Kampterreine:  Kliek hier vir ideale geriewe vir gesinskampe, belydeniskampe, retreats ens.

Algemeen 

Die Hervormde Kerk Brits, is op soek na twee "rooiletterborde".  Kontak asseblief vir ds Kobus Celliers by 012-252 0158 / hjcell@gmail.com
------------------------------------------------------------------------------------------------------------------------
Ds Marius Greeff van Jacobsdal, die redakteur van die Vrypos nuusbrief deel hierdie versoek met ons:  'n Baba dogtertjie, Laraine Botha, ly aan 'n dodelike siekte en benodig 'n beenmurgoorplanting.  Sy en haar ouers, Munnik en Renee Botha, is van Strydenburg N.G. gemeente in die Noord-Kaap.  Gebede, tesame met finansiële ondersteuning deur mede NG Kerke se lede word dringend benodig.  'n Mediese Hulpfonds vir Laraine is gestig.  Kliek hier en lees meer hieroor in die aangehegte brief.

 Verjaarsdae 
Hartlike verjaarsdagwense aan die volgende persone wat verjaar:
*  Fanie Scheepers (Pierneefrant) - 19/01  * Anton Kemp (Messina) - 19/01   * Fritz Snyman (Potgietersrus-Suid) - 19/01  * Braam le Roux (Pretoria) - 22/01  * Sterns Pretorius (Rustenburg-Suid) - 23/01   * Billy Kendall (Valhalla-Suid) - 24/01  * Bertus Olivier (Bergtuin) - 27/01 

****************************************************************************************
* Annina Schunke (Dwaalboom) - 17/01  *  Louisa Haumann (Pietersburg) - 20/01  *  Mariana Pretorius (Rustenburg-Suid) - 20/01  *  Deidre Oliver (Daspoort) - 24/01  *  Francis Vermeulen (Pietersburg-Oos) - 26/01  *  Nerene Grobler (Universiteitsoord) - 27/01  *  Hannatjie J van Vuuren (Sesmylspruit) - 30/01
 

 Ten slotte 
Nuttige webwerwe:   Weet jy dalk van 'n webwerf wat iets vir jou mede-rekenaarfundis of -analfabete kan beteken?  Laat weet 'seblief!

*  Probeer intussen hierdie een:  By www.dieknoop.co.za kan jy letterlik enige instansie wat in Afrikaans kommunikeer se webblad opspoor.


BYLAES
 
Statement Flowing From the National Church Leaders’ Consultation 

Held at Lanzerac Hotel, Stellenbosch

19-20 January 2009

20 January, 2009, Stellenbosch – We, Church leaders of South Africa, gathered here at Stellenbosch on 19-20 January;

· Mindful of the challenges facing South Africa, in particular dehumanizing poverty, the scourge of crime and corruption, spiritual malaise and moral decay, disrespect for the Constitution, and the credibility of the coming elections;

· Heedful to the need to conduct free and fair elections;

· Alert to the political crisis facing our neighbours in Zimbabwe and attentive to the disaster in that country;

· Disturbed by the political and humanitarian crisis in the Middle East;

· Guided by the imperatives of our faith;

Jointly issue the following statement:

1. A new vision for Church leadership

We covenant to be a clear and fearless prophetic voice, giving moral direction to the nation and beyond;

We undertake to build and promote a caring society which protects, honours and enhances life in all its forms as a gift from God;

We will do this by following Jesus Christ, who through His incarnation, gave His own life to save life (John 10:10).

2. The role of the Church

We regard it our duty to guide the nation in matters that affect the lives of our citizens. In the past we have played our rightful role in the building of a democratic dispensation and we commit ourselves to continue doing so during the coming elections by offering not only impartial analysis but also ethical guidance.

3. Good governance and accountability

Our electoral system should enhance good governance, accountability to the electorate, moral and ethical leadership. 

4. What will be required of us during the elections

South Africa has had three national and provincial elections in which the country’s citizens and political parties have demonstrated a commendable level of political tolerance. Those elections were moments of grace and goodness, hope and optimism. There is no reason to deviate from this tradition in our relatively young democracy. 

From all South Africans will be required a love of country and a commitment to serve its people, a spirit that recognizes that although we may belong to different political parties we share a common humanity and destiny.

For this reason we appeal to all South Africans to reject those who will cheapen the sanctity of life by resorting to violence in order to achieve their political objectives. We appeal to all political parties to abide by the electoral code of conduct and not to engage in campaigns characterized by name calling, lies, threats of violence, bribery or corruption meant to influence election outcomes. 

We call on all South Africans to be critical and engage political parties on their manifestos, and critique what they read and hear in the media. It is through public debate in the open market of ideas that we can deepen our democracy.

Free and fair elections require efficient and transparent electoral practices, before, during and immediately after election day. In this regard, we call on the government to ensure sufficient funding for voter education and preparations and to be supportive of the work that must be done by the Independent Election Commission.

From the media will be required balanced and informative reporting and a critical analysis of each political party’s programme/manifesto. The media will need to go an extra mile in giving citizens information in a manner that will enable them to participate meaningfully in the elections.

5. The Zimbabwean crisis

As church leaders in Southern Africa, we are deeply concerned and pained by the loss of life and the continued deterioration of the social, political and economic situation in Zimbabwe.  The situation is worsening by the day, and many Zimbabweans continue to flee to neighbouring countries. This grim situation is compounded by the recent outbreak of the cholera epidemic.  The health facilities have broken down and the system cannot cope with the crisis.  The result has been devastating with the loss of over two thousand lives, according to official reports. 

Zimbabwe has collapsed.  We believe that Robert Mugabe is holding to illegitimate power.  The people of Zimbabwe spoke on the 31st March 2008 by electing a new leadership; we therefore call upon Robert Mugabe to resign in order to give democracy a new chance.

SADC and the South African government have failed the people of Zimbabwe and the continent through their so-called quite diplomacy.  We respectfully call for the intervention of the African Union and the appointment of a new facilitator of the talks in Zimbabwe.  Former President Thabo Mbeki is compromised and no longer suitable for the mediation process.

We also call on churches, civil society groups and political leaders in Southern Africa to urgently address the humanitarian crisis in Zimbabwe.  We commit ourselves to:

· seek and facilitate the unity of the church in Zimbabwe and the region on the situation in Zimbabwe

· welcome and support our sisters and brothers from Zimbabwe who have come to find refuge in our country

· assist in providing food aid and other material aid to Zimbabweans through church structures

· actively work for the downfall of unjust rule in Zimbabwe

We pray for a time when there will be peace, justice and security in Zimbabwe and hold on to the hope expressed by the prophet Isaiah;

Your ancient ruins shall be rebuilt; you shall raise up the foundations of many generations; you shall be called the repairer of the breach, the restorer of streets to live in (Isaiah 58:12) 

6. Destruction of Gaza

We express our absolute horror at the appalling violence, destruction and killing inflicted on over 1.5 million people in the Gaza strip and surrounding areas.

We condemn in the strongest terms the senseless shelling of civilians, but especially the disproportionate retaliation which has reaped a grim harvest of death and inestimable damage to homes, property and infrastructure. 

We address a sincere word of sympathy and comfort to all Palestinians and Israelis (Muslims, Christians and Jews) who have suffered injury, loss and trauma at the “hands of the men and women of blood.” 

7. Conclusion

As Church leaders we undertake to deliberate and act on these and other important issues. We have committed to meet regularly and to assess the situation on a continuous basis.

Enter through the narrow gate; for the gate is wide and the road is hard that leads to life, and there are few who find it (Matthew 7:13-14).

Issued by:

Vusi Mona

073 805 3177

On behalf of

National Church Leaders

Bishop Ivan Abrahams (Presiding Bishop of Methodist Church of Southern Africa)
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

BYBELMEDIA - NUUSBRIEF 1/2009

In die Nuus: 
‘Kerkbode’ vier sy 160ste verjaardag met ’n toekomsvisie

WELLINGTON. - 2009 is ’n besondere jaar vir Kerkbode, die amptelike blad van die NG Kerk, aangesien dié blad vanjaar sy 160ste verjaardag vier.

Die eerste uitgawe van Kerkbode - toe De Gereformeerde Kerkbode in Zuid-Afrika - het op 13 Januarie 1849, met dr Abraham Faure as redakteur, verskyn. 

Kerkbode is die tweede oudste koe​rant in Suid-Afrika wat sedert stigting steeds ononderbroke verskyn. Die oudste koerant, The Witness, is drie jaar vroeër (1846) gestig. Bekende dagblaaie soos Cape Times, Die Burger en Beeld is in onderskeidelik 1876, 1915 en 1974 gestig.

Die eerste redaksie het ambisieus dekking beloof vir “mededelingen omtrent den voortgang van de Christelijke Godsdienst door bemoejing van Christen zen​​delingen der onderschei​den Protestantsche kerkgenoot​schap​​pen” en “Bijbelversprei​ding”. Die “Schoolwezen” het ook hoog op die agenda gestaan.

Volgens die huidige Kerkbode-re​dak​​sie sal die koerant in die feesjaar op verskeie maniere uitgebou word sodat dit nóg meer gestalte kan gee aan sy leu​se: “Vandag se kerkkoe​rant vir vandag se kerkmense”.

“Ons begin binnekort met die herontwerp van die koerant. Inhoud sowel as voorkoms sal ’n ingrypende vernuwing ondergaan. Die volgende stap sal die skep van ‘Kerkbode op die internet wees’. Dit sal nie net ’n web​werf wees nie, maar ’n volwaardige internet-uitgawe van Kerkbode wat elke tweede week verskyn wanneer die gedrukte uitgawe nie verskyn nie”, berig die redaksie.

’n Feesnaweek met ’n toneelstuk op die patroon van die “Antjie”-gesprekke wat in elke uitgawe van Kerk​bode verskyn, asook ’n fees​diens, word ook in die vooruit​sig ge​​stel. ’n Spesiale poging sal ook vanjaar aangewend word om weer eens ’n rekordbedrag vir die Kerkbode-Kersfonds in te samel.

Lees die jongste uitgawe van die Kerkbode wat volledig oor al die sake berig.

Nuut op die boekrak:

Om Christus beter te ken  deur dr Annes Nel (R99.95)

Hierdie publikasie is spesifiek gemik op gemeenteleiers wat eredienste moet lei. Dié preekbundel bestaan uit 13 volledige eredienste, onder andere vir Kersfees, Goeie Vrydag, Paassondag en Pinkstersondag. ’n Volledige erediens vir ’n begrafnisdiens is ook ingesluit.

Pluspunte:

· Goeie teologiese inhoud

· Verskeidenheid van temas

· Eredienste vir spesiale feesdae in die kerkjaar

· Voorgestelde liedere kom uit Die Liedboek

· Hulpmiddel vir elke ouderling

Jaarboek 2009 

Die Jaarboek dien al vir 159 jaar as 'n belangrike verskaffer van inligting vir die NG Kerkfamilie. Dit het die nuutste inligting oor sinodes, streeksinodes, ringe, gemeentes en predikante. Gemeentes wat die jaarboek 2009 verlede jaar bestel het, kan dit teen die begin van volgende week in die posbus verwag. Alle bestellings word teen hierdie Vrydag versend.
Inligting, Navrae en Diensverskaffing:

Skakel 0860 26 33 42 of stuur jou bestelling per e-pos na: bestel@bmedia.co.za  Of koop direk met jou kredietkaart op die webtuiste: www.bybelmedia.co.za










Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

MISSIE JAPAN

Vir die mees onlangse nuus oor Missie Japan se werksaamhede, lees gerus dr. Gideon van der Watt se amptelike nuusbrief. Daar is regtig baie groot geleenthede aan die groei vir die werk in Japan! In die brief sal jy ook sien dat, alhoewel ons vertrek om die draai is (8 April), daar nog baie (veral finansiële) uitdagings vir ons voorlê. Sedert ons eerste begrotings opgestel is verlede jaar Augustus, het die rand bly tuimel, en o.a. dit maak dat ons steeds heeltyd teen skuiwende finansiële doelpale moet werk. Te midde daarvan bly ons ontsettend dankbaar vir die ondersteuning wat ons tot dusver ontvang het, en vertrou ons die res sal ook met tyd - en toewyding van meer medewerkers - uitwerk. Ek lees vanoggend in my stiltyd van die man in Markus 9:24 wat vir Jesus uitgeroep het: “Ek glo...help my in my ongeloof!” In die stilte is dit vandag ook my woorde en gebed oor die pad vorentoe...
Ons voorlopige program vir Februarie

In Februarie maand en die eerste week van Maart val ons fokus op gemeentes in die Vrystaat (en een in die Noord-Kaap). Ons wag nog vir bevestiging van baie gemeentes, maar voorlopig is die volgende NG gemeentes se afsprake vasgeknoop: 
· 1 Feb – Exelsior (net buite Bloemfontein) 
· 8 Feb – Welkom-Suid 
· 9, 10 en 11 Feb – Welkom (Leraarskring); Bultfontein (Ring van Boshof);  Hertzogville  

· 15 Feb – Bethlehem-Noord 
· 22 Feb – De Aar 
· 23 -25 Feb – Verskeie besoeke saam met Japannese afvaardiging 
· 26-27 Feb - Missie Japan bestuursvergadering by Menuha saam met Japannese 

· 1 Mrt – Uitstuurdiens vanuit NGK Aliwal-Noord 
Ander belangrike sake  

· Lees die 16 Jan uitgawe van Vrouekeur (nou beskikbaar) vir ‘n artikel oor ons pad tot hier 

· Let asb. op my nuwe e-pos adres: stephan@missiojapan.org.za 

· Vir meer besonderhede oor finansiële bydraes, kliek hier
Gebedsonderwerpe
· Dankie sê vir die rus- en kuiertyd wat ons in hierdie feestyd kon geniet en dat ons met nuwe energie en goeie gesondheid terug is vir die groot skuiwe van 2009.
· Dankie sê vir ‘n huis tot ons beskikking vir die OVS bekendstellingswerk, danksy ‘n goeie vriend.
· Dankie sê vir al die werksaamhede van Missie Japan wat deur die toewyding van ‘n  handjievol mense op die bestuur uitstekend gegroei het in 2008.
· Vra vir geduld, krag en dissipline in die taalstudie wat ons 1 Januarie in alle erns begin het.
· Vra dat ons ons diepste verlange na God sal rig in hierdie oorgangstyd.
· Vra vir ondersteuning deur gemeentes en individue wat nog hul betrokkenheid oorweeg.
Mag 2009 vir jou en jou naastes ‘n wonderlike nuwe pad van dieper verlange na God inlei! 

Vrede 
Stéphan en Carina (084 513 8516)
--------------------------------------------------------------------------------------------------------------------------------

9 Januarie 2009

Liewe Medewerkers 

OPWINDENDE JAAR VIR MISSIE JAPAN  

Ons vertrou dat 2009 ‘n mooi jaar sal wees, vol vrede en vreugde.  Missie Japan is opgewonde oor opwindende dinge wat voorlê!  Ons glo dat die Here oor dit alles sy hand van seën sal hou. 

1.            Stephan en Carina gaan in April Japan toe!  

Missie Japan het finaal besluit om vir Stephan en Carina van der Watt uit te stuur as sendelinge na Japan.  Dit was natuurlik nie ‘n maklike besluit nie.  Ons is oortuig van Stephan hulle se roeping, hulle bekwaamheid en die bydrae wat hulle in Japan kan maak – hulle is twee heel besondere mense!  Tog bly die groot vraag:  gaan daar genoeg fondse wees?  Volhoubare fondse?  Op hierdie stadium het ons nog maar net meer as die helfte van dit wat ons nodig gaan hê.  Maar, in die geloof het ons besluit om voort te gaan om hulle uit te stuur.  Ons gaan hard werk om dit moontlik te maak, want hulle roeping is ook ons roeping.....en ons vertrou die Here. 

Stephan hulle het reeds heelwat gemeentes in die Wes-, Oos- en Suid-Kaap besoek. Gedurende Februarie gaan hulle verskeie Vrystaatse gemeentes besoek.  Laat weet as daar nog gemeentes is wat dalk belangstel om ‘n besoek te ontvang.  Ons beplan om hulle op 1 Maart 2009 amptelik uit te stuur vanuit die NG Gemeente Aliwal–Noord, waar Stephan tans nog leraar is.  Vroeg in April vertrek hulle DV Japan toe!   Kom ons bid vir hulle en ondersteun hulle, groot  asseblief! 

2.            Gys en Linda Olivier word as sendeling-onderwysers uitgestuur. 

Dit is ook nou finaal dat Missie Japan nog twee pragtige jongmense, Gys en Linda Olivier, as sendelinge na Japan gaan uitstuur.  Hulle gaan vir twee jaar skoolhou by die Seiwa Christen Skool vir Meisies in die stad Kochi op die eiland Shikoku.  Die skool sal self hulle salaris betaal, maar die hele projek word in noue samewerking met ons vennoot, die Reformed Church in Japan, gedoen.  Ons is sommer baie trots op hierdie twee jong Christene wat maar pas verlede November getroud is en bereid is om offers te bring om hulle getuienis daar te gaan uitleef.  Hulle vertrek DV teen einde Maart.  Ook hulle het ons gebede en ondersteuning baie nodig. 

3.            Studente besoek Japan 

Die besoek van die Bloemfontein studente aan Shikoku gedurende Desember was ‘n groot sukses.  Die groepie jongmense, onder leiding van ds Leon Marais, kan gewoon nie uitgepraat raak oor alles wat hulle beleef het nie;  die gasvrye manier waarop hulle ontvang is en hoe goed dit was om die jong Christene daar te ontmoet.  Ook die terugvoer vanaf Japan is dat dit ‘n baie goeie besoek was en veel vir die gemeentes daar beteken het.  Bande is gebou.  Lewens is verryk.  Nuwe wêrelde is geopen en ons vertrou dat die wedersydse betrokkenheid van jongmense by die werk van Missie Japan net verder uitgebou sal word. 

4.            Besoek vanuit Japan 

Ons is ook baie opgewonde oor ‘n besoek wat ons eersdaags van verteenwoordigers van die Reformed Church in Japan gaan ontvang.  Die groepie sluit ook ‘n paar jongmense in.  Die toer sal op 19 Februarie 2009 in die Kaap en Stellenbosch begin. Hulle reis deur die Suid-Kaap, besoek ‘n paar gemeentes in die Oos-Kaap en reis dan na Bloemfontein.  In Bloemfontein vind daar op 26 en 27 Februarie ‘n baie belangrike vergadering van Missie Japan plaas.  ‘n Hele klomp sake rondom ons samewerking en die uitstuur van die nuwe sendelinge moet bespreek word.  Op 1 Maart sal die Japannese ook die uitstuur van Stephan hulle op Aliwal bywoon en dan reis hulle deur die Noord Vrystaat na Gauteng toe.  ‘n Propvol program, met baie afsprake!  Ons is regtig opgewonde oor die besoek – ten diepste gaan dit oor kerke wat mekaar se hande vat en mekaar ondersteun in hul roeping en al kom ons uit verskillende wêrelde, is ons één, met één Here en één roeping.  Juis dit gaan ons opnuut vier tydens hierdie besoek!  

5.            Tobie en Annalie de Wet           

Met Tobie en Annalie gaan dit goed.  Hulle kom saam op die besoek – wat sekerlik vir hulle ‘n groot ervaring sal wees, veral met die uitstuur van hulle kinders as sendelinge na Japan.  Tobie het ‘n slegte terugslag gehad toe sy een oog se retina onlangs geskeur het.  Na ‘n operasie gaan dit egter nou beter en ons is bly daaroor.  Dit gaan ook baie goed met hulle familie en hulle werk.  Hulle is besig is om stewige fondamente te lê waarop verder gebou kan word.  In die Reformed Church in Japan is daar groot waardering vir hulle werk.  Ons moet hulle en hulle kinders steeds aan die Here opdra. 

Dankie vir al die voortgesette finansiële- en gebedsondersteuning. 

Groete.

GIDEON VAN DER WATT  (SEKRETARIS)   
--------------------------------------------------------------------------------------------------------------------------

Finansiële besonderhede van Missie Japan:

Rekening naam: Missie Japan            

Bank: ABSA

Takkode: 632005  

Rekening nr: 4049690248       

· Alle fondse word administreer deur me. Thea Bosman by die Getuieniskantoor van die NG Kerk Vrystaat.

· Haar kontakbesonderhede is 051-406 6729 en getuienis@ngkerkovs.co.za
· By ‘n inbetaling kan u asseblief u naam en van, asook die verwysing VDW byvoeg. 

· Indien u self ‘n debietorder ingestel het, stuur asb 'n e-pos of faks aan die getuienis-kantoor om te sê van watter dag en maand af dit in werking tree.

Baie dankie vir u bereidheid om ons roeping ‘n realiteit te maak. 

U is ‘n volwaardige medewerker wat saam met ons gestuur is na Japan    

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Leraars, ‘n belangrike boodskap aan u gemeentes!  

‘n Siek baba dogtertjie en haar familie benodig dringend gebed en ondersteuning van mede N.G. kerke se lede.

Klein Laraine Botha van Strydenburg N.G. Gemeente in die Noord-Kaap, sewe-maande oue baba dogtertjie van Munnik en Renée Botha, is onlangs met ‘n rare, dodelike immuniteitsiekte ( Severe Combined Immunodeficiency) gediagnoseer. Dit veroorsaak dat haar liggaam geen virus of bakterie kan beveg nie en dat enige gewone siekte wat sy opdoen, haar kan laat sterf.  Die enigste genesende behandeling is ‘n beenmurgoorplanting wat in Kaapstad gedoen moet word.

Laraine is reeds ‘n geruime tyd in Intensief in Rosepark Hospitaal in Bloemfontein, waar sy ook vir tering behandel word.  Totdat die beenmurgoorplanting gedoen kan word, moet sy in intensief bly.  Aangesien haar weerstand so laag is,  is dit die veiligste plek waar sy kan wees. 

In Desember 2008 het Laraine by die dood omgedraai weens longontsteking.  Sy was in so ‘n kritieke toestand dat daar vir die pediater geen ander keuse was nie:  Hy moes ‘n  lewensgevaarlike inspuiting toedien, direk in haar longetjies.  Dit sou haar óf dadelik laat sterf, óf dit sou verhoed dat sy sterf en help om haar toestand te laat verbeter...  Dit het ‘n positiewe uitwerking op haar gehad!  Alhoewel sy aanvanklik daarna glad nie self kon asemhaal nie, het sy stelselmatig begin herstel en daar is nou geen teken meer van die ontsteking in haar longe nie…  ‘n Paar jaar gelede was die inspuiting wat die pediater op daardie dag vir Laraine moes gee, nog nie beskikbaar nie…  God het voorsien en haar gered!

Ondanks haar siekte, veg Laraintjie moedig voort en deel sy nog by tye (wanneer sy beter voel) glimlaggies uit.  Omdat sy tering ook opgedoen het, moet die beenmurg wat oorgeplant word, so na as moontlik aan 100% pas, anders moet sy bestraling kry wat dan kan veroorsaak dat die tering haar laat sterf.

Haar naaste verwante familielede se beenmurg is nie geskik nie.  Beenmurgbanke in Suid-Afrika, wat 64 000 potensiële skenkers het, en oorsese beenmurgbanke met elf miljoen skenkers, word nou deursoek.

Indien ‘n persoon geïdentifiseer is vir potensieel geskikte beenmurg, word daar deeglike verdere toetse gedoen om vas te stel of die beenmurg gebruik kan word.  Die koste om hierdie verdere toetse te laat doen, beloop in Suid-Afrika sowat R1500,00 per persoon en  oorsee ongeveer R22 000,00 per persoon. – ‘n ongelooflike duur proses wat, saam met die uiteindelike beenmurgoorplanting en gepaardgaande hospitaalkostes,  vinnig miljoene rande kan beloop.  Finansiële ondersteuning, tesame met gebede, word asb. dringend benodig!

‘n Mediese hulpfonds vir Laraine is gestig en elke persoon se bydrae sal ‘n verskil maak, ongeag hoe klein die bedrag.  

Leraars, vertel asb. aan u gemeentelede hiervan en vra vir hulle om by te dra uit dankbaarheid vir die gesondheid van ‘n baba of kleuter, ‘n voorreg wat ons so maklik as vanselfsprekend aanvaar.  Help asb. deur geleentheid te gee vir ‘n spesiale fondsinsameling tydens ‘n diens, of deur ‘n diens se kollekte of ‘n deel daarvan te skenk, hoe dit ookal vir u gemeente moontlik is.  U bydrae gee hoop op nuwe lewe!

Indien die familie so geseënd is om meer fondse te ontvang as wat vir Laraine benodig word, sal die Hulpfonds vir toekomstige hulp aan iemand met dieselfde siekte beskikbaar gehou word.

Die bankbesonderhede vir die fonds is:

Standard Bank, Laraine Mediese Hulpfonds (Plusplan Autobank Spaarrekening), Rekening nommer:  143 442 112, Brandwag tak, Takkode:  0 555 34.  Gee asb. u gemeente se naam en ‘n e-pos adres of selfoonnr. van die leraar as verwysing by inbetaling, sodat die familie in staat sal wees om u later te bedank.

Vir enige navrae of meer volledige inligting en foto’s van Laraine, kontak Janie Botha (Laraine se tannie):  084 209 4664 / bothajanie@gmail.com.  Indien moontlik, sal dit baie waardeer word as u vir Janie in kennis sal stel indien u gemeente bereid is om ‘n finansiële bydrae te lewer.

Bid asb. ook as gemeente saam dat Laraine volkome genees sal word en dat haar lewe vir ons almal ‘n getuienis sal wees van die ewige genade, liefde en trou van ons almagtige Vader.  ( 2 Korintiërs 1:9-11)










Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++







